
Cpost a hasi entrega di su kuenta anual 2015 na Minister Suzy
Camelia Romer.

Willemstad - Resientemente Cpost International N.V. (Cpost) a hasi entrega di su kuenta
anual 2015 na Minister Suzy Camelia Romer den su kalidat di representante di akshonista di
e empresa di post di Korsou. Ku esaki Cpost a kumpli tambe ku e reglanan di “Corporate
Governance” ku ta aplikabel pa tur kompania di gobiernu.

E relato ouditd pa e kantor di akountent eksterno, KPMG a ser aprobd anteriormente dor di
e hunta di komisario di e kompania denter di e término preskribi di e kompania su
statutonan.

E resultado finansiero di 2015, konforme e kuenta anual ta un perdida di 2.8 mion
florin. Mester tene kuenta ku un ahuste den
debe di konseshon na fabor di Cpost ku a keda registra den 2015.

Teniendo kuenta ku e ahuste aki Cpost a hiba un perdida operashonal di 5.2 mion
florin den 2015, kompara ku un perdida di 5.7 mion florin den 2014.

Un adelanto relativamente chiki ku ta indika ku e bahada di entradanan postal no por ser
kompensa sufisiente pa medio di entradanan adishonal di servisionan no postal
kombina ku e redukshon aktual di gastunan operashonal pa e servisio postal.

E sifranan ta un biaha mas un refleho di e desaroyo mundial kaminda voltimen di post ta
baha dréstikamente. Korsou no ta un eksepshon riba e desaroyo aki, meskos ku
préktikamente tur kompania di post mundialmente, servisio di post tradishonal ta sufri
peérdida finansiero pa motibu ku e entradanan no ta sufisiente pa kubri e gastunan
operashonal.

Apesar di e pérdidanan kontinuo, e gobiérnu dedika pais, inkluso Korsou, tin e obligashon,
ankrd den tratadonan internashonal pa ofresé e servisio postal na pueblo.

Kontrali na hopi otro pais na mundu, e kompania di post no ta risibi supsidio di gobiérnu pa
e servisio ku e ta brinda na nomber di gobiernu. Meskos ku otro paisnan den

eksterior, gobiérnunan i e kompanianan ku e gobiérnu a lanta pa kumpli ku e obligashon

di pais aki, ta buska sistemanan di distribushon alternativo ku lo mester trese

redukshon di gastunan di operashon. Pa medio di e “Community Mail Box"nan, Cpost a
hafia un solushon pa redusi su gastunan operashonal supstansialmente miéntras ku e ta
keda kumpli ku e obligashon di reparti karta.

Ta ku introdukshon riba henter Korsou di e “Community Mail Box”nan kombina ku
aktividatnan komersialmente eksitoso, por garantisa eksistensia di Cpost largo plaso i asina
keda kumpli tambe ku e eksigensia di entrega di e servisio postal.

